
ABSTRAK

PERLAKSANAAN PROGRAM j-QAF DALAM PENGAJARAN
PENDIDIKAN ISLAM KBSR

Kajian ini adalah bertujuan untuk melihat perbezaan persepsi antara
Pentadbir, GPI dan Guru j-QAF dari aspek pelaksanaan, penjadualan dan
kerjasama terhadap program j-QAF. Selain itu, kajian juga turut meninjau
pengaruh sesi persekolahan dan pengaruh pengalaman bekerja terhadap
pelaksanaan j-QAF. Di samping itu, hubungan antara penjadualan dan
kerjasama dengan pelaksanaan j-QAF turut dikaji. Kaedah tinjauan
menggunakan instrumen soal selidik diaplikasikan dalam kajian ini. Prosedur
kajian dijalankan ke atas Pentadbir, Guru Pendidikan Islam dan Guru j-QAF
iaitu seramai 160 orang yang terdiri daripada 60 orang Pentadbir, 50 orang
Guru GPI dan 50 orang Guru j-QAF yang dipilih secara rawak. Data dianalisis
menggunakan kaedah statistik deskriptif (min), inferens (Ujian-t), ANOVA
Sehala dan Korelasi Pearson. Hasil kajian menunjukkan Pentadbir, GPI dan
Guru j-QAF mempunyai persepsi yang positif terhadap program j-QAF dari
aspek pelaksanaan, penjadualan dan kerjasama dengan mencatat skor min
melebihi 3.0. Perbezaan persepsi antara kumpulan tersebut adalah di bawah
0.05, p<0.05. Pengalaman bekerja mempengaruhi pelaksanaan, penjadualan
dan kerjasama terhadap program j-QAF dengan cacatan 0.000, p<0.05
manakala sesi persekolahan tidak mempengaruhi pelaksanaan penjadualan
dan kerjasama terhadap program j-QAF dengan catatan p> 0.05. Hasil
kajian juga menunjukkan terdapat hubungan yang sederhana antara
penjadualan dan kerjasama dengan pelaksanan program j-QAF dengan
catatan r = 0.49 danr = 0.42. Diharap maklumat yang diperoleh daripada
hasil kajian ini dapat membantu Jabatan Pendidikan Islam dan Moral,
Kementerian Pelajaran Malaysia untuk menyelesaikan permasalahan yang
timbul dalam program j-QAF demi untuk menjamin keperkasaan Pendidikan
Islam.

ABSTRACT

THE IMPLEMENTATION OF j-QAF PROGRAMME IN TEACHING
KBSR ISLAMIC EDUCATION

The objective of this research is to identify the perception of schoof
administrators, Iskamic education teachers and j-QAF teachers based on
implementation, scheduled and cooperation of J-QAF programme. This
research also discuss about the influence of teaching experience and school
session towards J-QAF programme. Next the research is to find the
correlation between scheduled and cooperation with j-QAF implementation.
This research used observation methodology. Survey also used as the
instrument of research. 160 sample are choosen randomly among the school
administrators (60), Islamic education teachers (50) and J-QAF teachers (50).
The data were analysed using descriptive statistic (mean) and inferential
statistic (Oneway ANOVA, t -Test and Pearson correlation). The result shows
that school administrators, Islamic education teachers and j-QAF teachers
have positive perception towards J-QAF in all aspects which stated the mean
score 3.0 and above. The score of difference perception among the three
groups stated below 0.05. Teaching experience affected on implementation,
scheduled and cooperation with 0.000 score. The school session do not affect
implementation, scheduled and cooperation with score stated p> 0.05. Next,
there is a satisfactory relationship between scheduked and cooperation
towards the implernentation of j-QAF programme. The score are r = 0.49 and
r = 0.42. This research will help the Islamic and Moral Department of the
Ministry of Education to solve the problems of J-QAF programme effectively
and to increase the achievement of Islamic education.

SENARAI SIMBOL

N Bilangan SubjeK
r Nilai korelasi
P Pekali korelasi
Sig Nilai signifikan
< Kurang dari
> Lebih dari
= Sama dengan
% Peratus
Min Purata
Ho Hipotesis nol
Ha Hipotesis afternatif

BAB 1

PENGENALAN

Pendahuluan

Kurikulum kebangsaan Kementerian Pelajaran Malaysia mendukung hasrat murni negara
bagi menyediakan pendidikan bertaraf dunia kepada generasi masa kini dan akan datang.
Pelaksanaan cita-cita yang mumi ini diteruskan dengan pelbagai usaha dan cara
antaranya, dengan penyemakan kurikulum baru KBSR dan KBSM. Tujuan penyemakan
kurikulum ini antara lain ialah memantapkan dan mempersiapkan murid dengan

cabaran-cabaran semasa dan akan datang pada abad ke 21 (Abdul Rafie dalam Buku
Panduan Pelaksanaan j-QAF KPM, 2004).

Program j-QAF berasaskan idea Abdullah Badawi yang telah dinyatakan secara
khusus semasa lawatannya ke Kementerian Pelajaran Malaysia (KPM) pada 30 Disember
2003. Cetusan idea inl telah diperhalusi di peringkat Kementerian Pelajaran melalui satu
seminar j-QAF pada 3 hingga 5 Mac 2004. Program ini telah dijalankan secara ujikaji
dalam projek rintis selama 3 bulan dan berakhir pada bulan Julai 2004. Perdana Menteri
telah bersetuju program ini dilaksanakan mulai tahun 2005 (JAPIM KPM, 2004).

Pelaksanaan kurikulum j-QAF sekolah rendah telah mencetuskan satu era baru
dalam sistem Pendidikan Islam KBSR. Tidak mustahillah sekiranya dalam masa
melaksanakan kurikulum tersebut berbagai masalah telah dihadapi oleh pihak-pihak
tertentu dalam pendidikan. Pihak yang paling banyak menghadapi kesulitan ini ialah Guru
j-QAF, Guru Pendidikan Islam, pihak pentadbir sekolah, ibu bapa, murid dan lain-lain
institusi yang berhubung dengan pembelajaran murid kerana mereka yang menghadapi
perubahan kurikulum dan kokurikulum di sekolah.

Kajian ini akan cuba meninjau masalah-masalah yang dihadapi oleh guru-guru
jQAF, GPI dan pihak pentadbir yang terlibat dengan pelaksanaan program j-QAF
di sekolah-sekolah rendah.

Latar Belakang Kajian

Program j-QAF dibentuk adalah berpandukan kepada rasional bahawa aktiviti pelajaran
dan pendidikan peringkat rendah hendakiah mendapat kemahiran dan pengetahuan
melalui pengalaman secara langsung. Pengalaman ini adalah meliputi aspek-aspek intelek,
rohani dan jasmani. Juga pengalaman yang dilalui oleh murid hendaklah sesuai dan
relevan dengan matlamat yang hendak dicapai. Oleh sebab itu, perkara penting dalam
proses pengajaran dan pembelajaran ialah penglibatan setiap murid secara aktif.

Perancangan kurikulum dan kokurikulum program }~QAF ini dilakukan adalah untuk
memberi peluang yang sama kepada setiap murid bagi mendapatkan kemahiran,
pengetahuan, nilai, sikap dan amalan-amalan yang diperlukan khususnya kepada
murid-murid yang tercicir. Setiap murid diberi bimbingan dan galakan yang seluas-luasnya
untuk menguasai kemahiran-kemahiran asas dengan kukuh. Peranan guru adalah untuk
memberikan pemulihan, bimbingan, kemahiran, pengukuhan, pengayaan dan
penghayatan murid-murid. Terdapat dua langkah dalam proses pendidikan yang harus
dilakukan oleh guru bagi mencapai matlamat itu iaitu membina kemahiran asas
murid-murid supaya mantap dan menggunakan kemahiran itu untuk memperoleh
pengetahuan selanjutnya.

Kurikulum j-QAF ini dibentuk berlandaskan matiamat Pendidikan Islam laitu untuk
menghasilkan individu muslim yang beriimu, beriman, beramal soleh, beradab dan
berakhlak mulia berdasarkan al-Quran dan al-Sunnah. Untuk memastikan matlamat ini
tercapai, maka satu program diperkenalkan hasil daripada ilham YAB Perdana Menteri
yang dikenal sebagal "Program j-QAF". Program ini bertujuan untuk memperkasakan

I




pengajaran dan pembelajaran Pendidikan Islam di sekolah (Dangiran Mustafa dalam Buku
Panduan pelaksanaan j-QAF KPM, 2004). Hal ini sejajar dengan matlamat KBSR. Mengikut
KPM (1981) antara matlamat KBSR adalah untuk membolehkan murid-murid:

@) menguasai kemahiran-kemahiran asas membaca, menulis dan mengira melalui

pendidikan Bahasa dan Matematik,
(i)  menguasal kemahiran-kemnahiran belajar berpandukan kemahiran asas itu,

(i) membina sikap dan perlakuan yang baik berpandukan nilai-nilai kemanusiaan dan
kerohanian yang diterima dan dihargai oleh masyarakat berlandaskan Rukunegara

serta menjadikannya asas bagi amalan hidup,

(iv) mempunyai pengetahuan, kefahaman, minat serta kepekaan terhadap manusia
dan alam sekitamya,

) bergaul, menghargai hak dan kebolehan orang lain dan mempunyai semangat
kerjasama dan toleransi,

(vi) mengembangkan bakat, daya kepimpinan dan keyakinan diri untuk meluaskan
pengetahuan serta mempertingkatkan kebolehan dengan menggunakan
kemahiran-kemahiran asas yang telah dikuasal.

Sementara matlamat program j-QAF pula adalah untuk memperkasakan sistem
Pendidikan Islam dan sekaligus menyelesaikan permasalahan yang wujud dalam
pengajaran dan pembelajarannya. Masalah yang timbul akibat daripada kelemahan
kurikulum yang ada itu, menyebabkan pihak Kementerian Pelajaran Malaysia berusaha
mengorak langkah mencari jalan mengatasinya. Maka lahiflah program j-QAF dengan
harapan program ini dapat membantu menyelesaikan masalah Pendidikan Islam bermula
dari peringkat sekolah rendah.

Penguasaan pendidikan di peringkat rendah amat penting dikuasai sebelum
melangkah ke alam persekolahan menengah yang mempunyai pendidikan dan kemahiran
yang lebih meluas. Antara masalah yang menjadi sasaran utama ialah kelemahan
murid-murid di peringkat asas dalam bidang pengetahuan, kemahiran, sikap dan nilai
(Ling Chu Poh, 1984).

Pemyataan Masalah

Kajian yang dibuat oleh Pusat Perkembangan Kurikulum, Kementerian Pelajaran Malaysia
(1986) mendapati bahawa masih terdapat murid-murid lepasan sekolah rendah yang tidak
tahu membaca al-Quran, tidak tahu menulis dan membaca Jawi, tidak tahu mengerjakan
ibadah solat dan tidak dapat menunjukkan akhlak yang baik. Kegagalan ini mungkin
bukan hanya disebabkan oleh faktor kelemahan pengajaran guru sahaja tetapi juga
adalah disebabkan oleh faktor yang lain seperti masalah-masalah yang berpunca daripada
murid, sekolah, ibu bapa dan persekitaran (Ibrahim, 2001). Ekoran kerana itulah program
j-QAF dilaksanakan untuk mengatasi masalah lemah al-Quran dan Jawi, memantapkan
asas-asas Fardhu Ain dan memperiuaskan penguasaan Bahasa Arab dalam kalangan
murid-murid. Murid-murid Islam wajib mempelajarinya dan menjadi mata pelajaran pilihan
bagi murid bukan Islam.

Setelah setahun j-QAF dilaksanakan timbul pelbagai rungutan dan
ketidakpuasan hati dalam kalangan para pentadbir, Guru j-QAF dan Guru Pendidikan
Islam terhadap pelaksanaannya terutama apabila program j-QAF melibatkan
pertambahan waktu di luar jadual waktu rasmi persekolahan. Hal ini menimbulkan
masalah kepada pihak pentadbir untuk mengurus penjadualan disebabkan murid-murid
terlibat dengan Sekolah Agama Rendah (SAR) dan Sekolah Ugama Islam (SUI)
yang dipantau oleh Jabatan Hal Ehwal Islam Sabah (JAHEINS) pada waktu

yang telah ditetapkan. Bagi murid-murid yang bersekolah sesi pagi, kelas agama




mereka adalah pada sesi petang iaitu selepas waktu persekolahan kira-kira pada jam
2.00 petang. Bagi murid-murid yang bersekolah pada sesi petang pula, kelas agama
mereka adalah pada waktu pagi iaitu pada jam 8.00 dan berakhir pada jam 11.00 pagi.
Secara tidak langsung keadaan ini memberi kesan kepada pelaksanaan program j-QAF
yang dilaksanakan di luar waktu rasmi kerana murid-murid mempunyai ruang waktu yang
sempit untuk memenuhi program J-QAF.

Rungutan Guru j-QAF, Guru Pendidikan Islam dan pihak Pentadbir terhadap
pelaksanaan j-QAF perlu diambil kira bagi menjayakan program tersebut. Kajian ini hanya
akan mengkaji dari aspek masalah yang dihadapi oleh Guru j-QAF, Guru Pendidikan Islam
dan Pentabir terhadap pelaksanaan j-QAF. Untuk mengesan masalah pelaksanaan j-QAF
yang dihadapi Guru §-QAF, Guru Pendidikan Islam dan Pentadbir, penyelidik telah
membahagikan kajian ini kepada tiga dimensi. Dimensi-dimensi tersebut dipaparkan

dalam Jadual 1.1.
Jadual 1.1: Dimensi kajian
Demensi Aspek Pelaksanaan j-QAF
1
a. Persepsi Guru j-QAF, Guru Pendidikan Islam dan Pentadbir
sekolah terhadap perlaksanaan j-QAF
b. Persepsi Guru j-QAF, Guru Pendidikan Islam dan Pentadbir
terhadap Pelaksanaan j-QAF mengikut pengalaman
bekerja
¢. Persepsi Guru j-QAF, Guru Pendidikan Islam dan Pentadbir
terhadap Pelaksanaan j-QAF mengikut sesi persekolahan
Demensi Aspek Penjadualan j-QAF
2
a. Hubungan penjadualan dengan pelaksanaan j-QAF
Demensl Aspek Kerjasama §-QAF
3
a. Hubungan kerjasama dengan pelaksanaan program j-QAF

Mengikut pendapat penyelidik, keberkesanan pelaksanaan program j-QAF ini
adalah bergantung kepada pemahaman terhadap konsep, matlamat dan falsafah program
j-QAF yang melibatkan kerjasama pentadbir sekolah, guru-guru, ibu bapa, murid dan
institusi lin. Hubungan penjadualan, kerjasama dan persekitaran memainkan peranan
penting ke arah pelaksanaan program yang mantap dan berkesan. Tanpa kesepaduan

antara hubungan tersebut sesuatu program akan hilang manfaatnya.

Soalan kajian

Berdasarkan latar belakang kajian dan permyataan masalah yang dikemukakan, timbul
pelbagai persoalan dalam aspek kajian yang dinilai iaitu dari aspek pelaksanaan,
penjadualan dan kerjasama terhadap pelaksanaan program j-QAF. Aspek pelaksanaan
program j-QAF merujuk kepada persepsi Pentadbir, GPI dan Guru j-QAF. Pengaruh
pengalaman kerja dan pengaruh sesi persekolahan terhadap pelaksanaan program j-QAF
juga menimbulkan persoalan. Turut menjadi persoalan kajian adalah aspek penjadualan
dan kerjasama yang mempengaruhi pelaksanaan program j-QAF.

Justeru, kajian ini adalah untuk menjawab soalan-soalan seperti berikut iaitu:

I. Adakah terdapat persepsi yang positif antara Pentadbir, Guru Pendidikan Islam dan

Guru j-QAF terhadap program j-QAF dari aspek pelaksanaan, penjadualan dan

kerjasama?

ii. Adakah terdapat perbezaan persepsi antara Pentadbir, Guru Pendidikan Islam dan

Guru J-QAF terhadap program j-QAF dari aspek pelaksanaan, penjadualan dan

kerjasama?

iii. Adakah terdapat perbezaan persepsi Pentadbir, Guru Pendidikan Islam dan Guru j-QAF

terhadap program j-QAF mengikut pengalaman kerja?




iv. Adakah terdapat perbezaan persepsi Pentadbir, Guru Pendidikan Islam dan Guru j-QAF

terhadap program j-QAF mengikut sesi persekolahan?

v. Adakah terdapat hubungan antara penjadualan dan kerjasama dengan pelaksanaan

program j-QAF?

Tujuan Kajian

Kajian mengenai program §-QAF belum dijalankan oleh mana-mana pihak kerana program
tersebut merupakan satu program yang baru dilaksanakan pada tahun 2005. Kajian ini
merupakan kajian awal untuk mendapat gambaran tentang persepsi Pentadbir, GPI dan
Guru j-QAF terhadap pelaksanaan program j-QAF dalam pengajaran Pendidikan Islam

KBSR dan perbezaan persepsi mengikut pengalaman bekerja.

Di samping itu, kajian ini juga bertujuan untuk mengkaji perbezaan pelaksanaan
program j-QAF mengikut sesi persekolahan bagi mengenal pasti masalah yang
dipersepsikan oleh Pentadbir, Guru j-QAF dan Guru Pendidikan Islam sekolah rendah.
Juga untuk melihat hubungan antara penjadualan dan kerjasama dengan pelaksanaan

program j-QAF.

Objektif Kajian

secara umumnya kajian ini adalah untuk:

I. mengenal pasti persepsi Pentadbir, Guru Pendidikan Islam dan Guru j-QAF terhadap

program j-QAF dari aspek pelaksanaan, penjadualan dan kerjasama,

ii. mengenal pasti perbezaan persepsi antara Pentadbir, Guru Pendidikan Islam dan Guru
j-QAF terhadap program j-QAF dari aspek pelaksanaan, penjadualan dan kerjasama,




iii. mengenal pasti perbezaan persepsi Pentadbir, Guru Pendidikan Islam dan Guru j-QAF

terhadap program j-QAF mengikut pengalaman kerja,

iv. mengenal pasti perbezaan persepsi Pentadbir, Guru Pendidikan Islam dan Guru j-QAF

terhadap program j-QAF mengikut sesi persekolahan, dan

v. mengenal pasti hubungan antara penjadualan dan kerjasama dengan pelaksanaan

program j-QAF.

Kepentingan Kajian

Secara umumnya, kajian ini dijalankan untuk memberikan gambaran tentang senario
sebenar yang sedang dihadapi oleh pihak pentadbir yang terlibat dengan program j-QAF
inl. Selain itu, kajian juga turut memaparkan keresahan dan kesulitan yang ditanggung
oleh Guru j-QAF yang terlibat secara langsung dalam pelaksanaan j-QAF terutama dari
aspek penjadualan dan kerjasama semua pihak yang terlibat dalam merealisasikan
program j-QAF. Secara tidak langsung kajian ini mencerminkan harapan, kehendak, dan
keinginan Pentadbir, GPI, dan Guru j-QAF terhadap apa-apa yang sepatutnya

diprogramisasikan/diaplikasikan dalam pemantapan program j-QAF.
Oleh itu, Maklumat dari kajian ini diharap akan dapat:

i. menjadi panduan kepada guru-guru besar untuk menilai keberkesan program j-QAF

di sekolah masing-masing seterusnya mengorak langkah ke arah pembaikan,

ii. membantu Pejabat Pelajaran Gabungan yang bertangungjawab dalam pengagihan
Guru j-QAF/GPI dan memberi latihan secukupnya kepada guru-guru,

iii. membantu Jabatan Pelajaran Negeri di seluruh negara untuk merancang, mengurus
dan melaksanakan program j-QAF sebaik mungkin,

iv.

vi.

vil.

memberi manfaat kepada Kementerian Pelajaran Malaysia untuk mengesan
masalah sebenar yang dihadapi oleh Pentadbir, GPI dan Guru j-QAF yang
mengganggu kelancaran pelaksanaan program j-QAF dan mencari jalan menanganinya

serta bertindak mengatasi masalah yang timbul secara bijaksana,

memberi manfaat kepada ibu bapa dan SAR/SUI untuk sama-sama membantu dan
menjayakan program ini demi untuk kepentingan pembelajaran anak-anak. Ibu bapa
juga di harap memberi perhatian serius dan sedar tentang kepentingan anak-anak
menguasai bidang Tilawah al-Quran, Agidah, Ibadah, Sirah Nabawi, Akhlak, Bahasa
Arab dan Jawi supaya menjadi amalan dan penghayatan dalam kehidupan untuk
melahirkan insan yang diredhai oleh Allah S.W.T. (Zawawi, 1988),

membangkitkan kesedaran semua pihak agar prihatin dengan perubahan kurikulum
Pendidikan Islam terutama seluruh warga sekolah agar turut sama memainkan

peranannya dalam program ini,

Akhir sekali, dapatan kajian ini penting kepada semua pihak terutama para penyelidik
pada masa hadapan kerana hasil kajian ini dapat dijadikan landasan kajian lanjutan

yang berkaitan dengan pelaksanaan program j-QAF dalam pengajaran Pendidikan
Islam KBSR.

Hipotesis Kajian

Sehubungan dengan itu penyelidikan ini bertujuan untuk menjawab hipotesis alternatif

dan hipotesis nol seperti berikut:

Hal Terdapat persepsi positif yang signifikan antara Pentadbir, Guru Pendidikan Islam

dan Guru j-QAF terhadap program j-QAF dari aspek pelaksanaan, penjadualan dan

kerjasama.

